
মোঃ আমিনুল হক






গ্রাম- পূর্ব গোমদন্তী






থানা- বোয়ালখালী






জেলা- চট্টগ্রাম




 গোমদস্তী রেলেওয়ে ষ্টেশনের উত্তর দিকে আমার বাড়ী। এক রাত্রিতে মুক্তিবাহিনী আসিয়া মাইন পুঁতিয়া গাড়ী উড়াইয়া দেয়। তার পরদিন ভোর বেলায় পাকবাহিনী আসিয়া আমাদের গ্রাম ঘেরাও করে। গ্রাম ঘেরাও করিয়া প্রায় ৭০/৮০ জন লোক গ্রেফতার করে। তার ভিতর আমি ছিলাম। আমার বয়স ৫৫ বৎসর আমি একজন বৃদ্ধ লোক। পাক বাহিনী যে আমার উপর এতটা অত্যাচার করিবে তাহা আমার বিশ্বাস ছিল না। তাই সকাল ঘুম হইতে উঠিয়া ওজু করিয়া নামাজ পড়িতে বসিয়াছি এমন সময় ১জন রাজাকার আসিয়া আমাকে ধরিয়া ফেলিল। তাহার সাথে পাক বাহিনীও ছিল। আমাকে ধরার পর আমার বাড়ী হইতে আরো চারজনকে গ্রেফতার করে। তাহারা আমাদিগকে এখান হইতে মারধোর করার পর পটিয়া ক্যাম্পে লইয়া যায়। সেখান নিয়া আমাদিগকে এমনভাবে বন্দুকের বাঁট দিয়া প্রহার করিল যে আর হাঁটিবার বা উঠিবার মত শক্তি ছিল না। তাহারা আমাদিগকে মুক্তিবাহিনী ও আওয়ামী লীগের লীডারের কথা বার বার জিজ্ঞাসা করিয়াছে, তবুও আমরা কাহারও নাম বলি নাই। তখন পাক বাহিনী আমাদিগকে সন্ধ্যার পর ছাড়িয়া দেয়। আমরা অতি কষ্টে বাড়ীতে আসি।


 




স্বাক্ষর/-






মোঃ আমিনুল হক






৩০/৪/৭৩

		 এই পাতা শেষ সম্পাদিত হয়েছে ১৭:৪৪টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

